
Приложение  103

Типовая учебная программа по предмету «Уйгурский язык» 
для 10-11 классов естественно-математического  направления 
уровня общего среднего образования 


1. Уқтурушнамә

   1. Умумий билим беридиған мәктәпниң «Уйғур тили» пәни бойичә оқутуш Қазақстан Жумһурийити Һөкүмитиниң 2012-жилниң 23-августтики № 1080 қарари билән бәкитилгән оттура билим беришниң (башланғуч, асасий оттура, умумий оттура билим бериш) Дөләтлик умумға мәжбурий билим бериш стандартиниң асасида әмәлгә ашурулиду. Бу йөнилиштә асасән уйғур тилиниң фонетика, лексика, морфология, синтаксис, стилистика охшаш саһалири  бойичә оқуғучиларниң 5-9-синипларда алған билимлири йеңи, жуқури сәвийәдә мустәһкәмлиниду. Көнүкмиләр вә мәтинләрдә тиллиқ билим билән биллә оқуғучиларниң қазақстанлиқ патриотизм роһини, миллий әнъәниләргә болған һөрмәт, қизиқиш туйғулирини күчәйтиш нәзәрдә тутулди.  
2. Уйғур тили пәнини оқутушниң  мәхсити:
1) уйғур  мәктәплириниң 10–11–синиплири үчүн тәбиий-математикилиқ йөнилиш бойичә уйғур тилидин түзүлгән бу  программа мәктәп оқуғучилириниң билимини кәңәйтишни,  ана тилини сөйүшни, ана тилиға болған һөрмитини ашурушни мәхсәт қилиду.
2) Уйғур тилини оқутушниң асасий мәхсити- ана тили һәққидә  билимини мукәммәлләштүрүш, оқуғучиларниң коммуникативлиқ көнүкүшини, маһаритини ашуруш, өз ой – пикрини һәр хил шараитларда әдәбий тилда әркин изһар қилишни билиш, саватлиқ йезишқа үгитиш, нутуқниң еғизчә вә язма чүшәнчилирини билиш.
3. Уйғур тили пәнини оқутушниң вәзипилири:
1) жәмийәттики тилниң әһмийитини чүшәндүрүш, ана тилиниң башқа тиллар билән мунасивәтлирини уқтуруш;
2) лингвистикилиқ чүшәнчилирини қелиплаштуруш;
3) оқуғучиларниң пикир қилишини, мәнтиқий тәпәккүрини тәрәққий әттүрүш;
4) оқуғучиларниң өзлирини қоршиған муһит, дуния тоғрилиқ чүшәнчисини кәңәйтиш, милләт тарихини вә мәдәнийитини чоңқур үгиниш;
5) оқуғучиларни мәдәнийәтлик сөзләшкә үгитиш, нутқиниң раван болушини қолға кәлтүрүш;
6) әдәбий тил нормилириға асаслинип, саватлиқ йезишқа үгитиш;
7) еғизчә вә язма нутқини риважландуруш.
3. Бу йәрдики пәнарилиқ мунасивәтләр уйғур тилиниң умумий билим беридиған мәктәпниң 10-11-синиплирида өтүлидиған башқа пәнләр билән болған мәзмун жәһәттин  мунасивитини нәзәрдә тутиду. Бу басқучта «Уйғур тили» пәни төвәндикичә пәнләр билән зич мунасивәтлик:
1) «Уйғур әдәбияти». «Уйғур тили» әң алди билән «Уйғур әдәбияти» пәни билән зич мунасивәтлик. Сәвәви уйғур тилиниң шәкиллиниши, тәрәққияти, тиллиқ нормилирниң бир изға чүшиши беваситә уйғур әдәбиятиға бағлиқ. Шундақла умумий билим беридиған мәктәпниң тәбиий-математикилиқ йөнилиштики 10-11-синиплириға беғишланған «Уйғур тили»  пәнидә өтүлидиған стилистика, пунктуация мавзулири бәдиий әдәбият тили вә мәзмуни  билән уттур бғлиништа болиду;
2) «Қазақ тили». Мәлумки, уйғур вә қазақ тиллири алтай тил аилисидики түркий тиллар топиға ятидиған қериндаш тиллар болуп, уларниң фонетикиси, лексикиси вә грамматикисида ортақлиқлар наһайити көп. Қазақ тилини, йәни дөләт тилини билиш һәр бир қазақстанлиқ үчүн пухралиқ борч вә пәриз болғанлиқтин, бу икки қериндаш тилларни селиштуруп үгиниш  арқилиқ  дөләт тилини техиму пухта өзләштүрүш  муһим әһмийәткә егә;
3) «Қазақстан тарихи».  Қазақстан уйғурлири тилиниң ШУАР уйғурлириниң тилидин имла вә аталғу жәһәттин қисмән пәриқлинип өз алдиға шәкиллиниш вә тәрәққий етиш йоллири беваситә Қазақстан тарихи билән мунасивәтлик. Қазақстандики тарихий, мәдәний, ижтимаий-сәясий вә ихтисадий муһит Қазақстан уйғурлириң әдәбий тилида өз әксини тапқан. 
4. Уйғур тили пәни  бойичә оқуш жүклимисиниң һәжими. Асасий мәктәптә билим беришниң дөләтлик һәммигә мәжбурий билим стандартида тәвсийә қилинған базислиқ оқуш планиға хас Уйғур тили пәни 10-11-синипларда һәптисигә 1 саат оқутулиду. Оқуш жилидики барлиқ саат сани төвәндикичә:
1) 10-синипта-34с;
2) 11-синипта-34с.


2. У йғур тили пәниниң базилиқ билим мәзмуни

4. 10 – синип (һәптисигә 1 саат, барлиғи-34 саат):
1) 9 – синипта өткәнләрни тәкрарлаш  ( 2 саат);
2) фонетика (4 саат). Тил тавушлири һәққидә мәлумат. Созуқ тавушлар. Созуқ тавушларниң имласи. Үзүк тавушлар. Үзүк тавушларниң  имласи;
3) лексика (4 саат). Сөз вә униң мәнаси. Аһаңдаш сөзләр. Мәнадаш сөзләр. Зит сөзләр. Сөз ясаш усуллири. Башқа тиллардин сөзләрни қобул қилиш;
4) морфология (6 саат). Исим. Исим тоғрисида умумий чүшәнчә. Исимларниң жүмлидики хизмити. Сүпәт. Сүпәт дәрижилири. Рәвиш. Рәвиш  түрлири. Пеил. Пеилниң асасий бәлгүлири вә мәналири. Алмаш вә униң түрлири. Сан. Сан вә униң түрлири. Жүмлидики хизмити. Ярдәмчи сөзлири;
5) синтаксис вә пунктуация (12 саат). Синтаксис. Сөз бирикмиси. Жүмлидики сөзләрниң бағлиниш йоллири. Беқиндилиқ  бағлиниш. Аддий жүмлиләр. Жүмлиләрниң түзүлүшигә бола түрлири. Жүмлә бөләклири. Тәңдаш вә беқиндилиқ қошма жүмлиләр. Беқинда қошма жүмлиләрниң түрлири. Өзгә нутуқ. Цитата вә диалог; 
6) Язма иш  (4 саат);
7) Жил бойи өткәнләрни тәкрарлаш.(2 саат);
5. 11 – синип (һәптисигә 1 саат, барлиғи-34 саат):
1) 10-синипта  өткәнләрни тәкрарлаш (2саат);
2) лексика (6 саат). Тилниң луғәт тәркиви.  Аталғулар тоғрилиқ чүшәнчә. Сөз вә униң мәнаси. Сөз вә чүшәнчә. Сөзниң лексикилиқ вә грамматикилиқ мәналири. Мустәқил вә ярдәмчи сөзләр. Луғәт тәркивиниң һиссий (экспрессив ) қатлими. Луғәт тәркивиниң услубий қатлими: еғизчә нутуқ лексикиси; язма тил лексикиси. Уйғур тили лексикисиниң асасий қатламлири: әсли уйғур сөзлири; әрәп тилидин киргән сөзләр; парс тилидин киргән сөзләр; хәнсу тилидин  киргән сөзләр; рус тилидин киргән сөзләр. Чәттин сөз қобул қилиш мәсилиси һәққидә. Лексика бойичә өткәнләрни тәкрарлаш;
3) фразеология (4 саат). Фразеологизмларниң түрлири: номинатив фразеологизмлар; экспрессив яки һиссий  фразеологизмлар; идиомилар; бирикмиләр. Мақал вә тәмсилләр;
4) услупшунаслиқ вә нутуқ мәдәнийити (6 саат). Тил  услуплири тоғрилиқ  умумий чүшәнчә.  Тил услуби вә нутуқ услуби. Услуп жәһәттин бетәрәп лексика. Әдәбий тил услуплири: жанлиқ тил услуби; илмий услуп; публицистика услуби; рәсмий услуп. Мәнадаш сөзләр вә нутуқ услуплири: мәнавий сөзләр; услубий мәнадаш сөзләр; толуқ мәнадаш сөзләр.Услуп вә нутуқ мәдәнийити;
5) мәтин ( 4 саат).Мәтин вә униң мәнавий шәкиллири;
6) нутуқ өсүрүш (6 саат).Умумий  чүшәнчиләр. Лексика бойичә нутуқ өстүрүш усуллири. Сөз вә униң мәналири үстидә ишләш. Луғәт тәркивиниң һиссий қатлими үстидә  ишләш. Луғәт тәркивидики услубий қатламлар үстидә ишләш. Сөзләрниң  қоллиниш даирисигә бағлиқ топлар үстидә ишләш. Сөзләрниң пәйда болуш мәнбәлиригә бағлиқ топлири үстидә ишләш. Фразеологиялик  ибариләр үстидә ишләш. Тил услуплири үстидә ишләш;
7) язма иш  (4 саат);
8) жил бойичә өткәнләрни тәкрарлаш (2 саат);

3. Оқуғучиларниң тәйярлиқ дәрижисигә қоюлидиған тәләпләр

6. 10-синип оқуғучилири пәнлик нәтижиләр:
1) уйғур тилиниң фонетикилиқ қанунунийәтлирини;
2) созуқ вә үзүк тавушларниң имласини;
3) имла луғитини пайдилинишни;
4) орфоэпия вә орфография қаидилиригә мунасивәтлик тоғра   тәләппуз қилиш вә йезиш қаидилирини;
5) язма нутуқта орфографиялик қанунларни сақлашни;
6) сөз вә униң мәнасини;аһаңдаш сөзләрниң ясилишини вә қоллинишини; мәнадаш сөзләрниң ясилишини вә қоллинишини;
7) зит сөзләрниң ясилишини вә қоллинишини;
8) сөз ясаш усуллирини;
9) башқа тиллардин сөзләрни қобул қилиш алаһидиликлирини;
10) исимниң категориялирини;
11) сүпәтниң дәрижилирини;
12) рәвишниң түрлирини;
13) алмашниң түрлирини;
14) санниң түрлирини вә ясилишини;
15) сөз бирикмилириниң түрлирини;
16) жүмлиниң түзүлүши вә түрлирини билишкә тегиш.
7. 11-синип оқуғучилири:
1) еғизчә нутуқта орфоэпиялик нормиларни сақлап сөзләшни;
2) тилниң луғәт тәркивини;
3) сөз вә униң мәнасини;сөзниң лексикилиқ вә грамматикилиқ мәналирини;
4) мустәқил вә ярдәмчи сөзләрни;луғәт тәркивиниң һиссий (экспрессив) қатлимини;
5) луғәт тәркивиниң услубий қатлимини: еғизчә нутуқ лексикиси вә язма тил лексикисини;
6) уйғур тили лексикисиниң асасий қатламлирини: әсли уйғур сөзлирини; әрәп, парс, хәнзу, рус тиллиридин киргән сөзләрни;
7) чәттин сөз қобул қилиш мәсилисини;
8) фразеологизмларниң түрлирини: номинатив фразеологизмлар, экспрессив яки һиссий  фразеологизмларвә идиомилар;
9) мақал вә тәмсилләрниң алаһидиликлирини;тил  услуплири тоғрилиқ  умумий чүшәнчини;
10) тил услуби вә нутуқ услубини;
11) услуп жәһәттин бетәрәп лексикини;
12) әдәбий тил услуплирини: жанлиқ тил услуби, илмий услуп, публицистика услуби, рәсмий услуп;
13) мәнадаш сөзләр вә нутуқ услуплири: услубий мәнадаш сөзләр, толуқ мәнадаш сөзләр;
14) услуп вә нутуқ мәдәнийитини;
15) тил услуби вә нутуқ услубиниң  бәдиий  әдәбият услубидин пәрқини;
16) стиль вә униң түрлирини ажритишни билишкә тегиш.
8. Шәхслик нәтижиләр:
1) Қазақстан  Жумһурийити  Конституциясигә, жәмийәтлик тәртип сақлаш қанунлириға һөрмәт билән қарайдиған шәхсни шәкилләндүрүш арқилиқ;
2) дөләт тилини вә өзиниң ана тили - уйғур  тилини билидиған, қазақ хәлқиниң вә Қазақстанда һаят кәчүрүватқан  этносларниң тарихиға, мәдәнийитигә, урпи-адәтлиригә вә башқиму қәдирийәтлиригә һөрмәт билән қарайдиған  шәхсни тәрбийиләш арқилиқ;
3) өз елиниң тәбиитини сақлашқа вә  техиму гөзәлләштүрүшкә интилиш арқилиқ,  қоршап турған муһитни асрашқа паалийәт көрситиш арқилиқ;
4) уйғур тилини мукәммәл билиши билән кишилик мунасивәттә  жуқури мәдәнийәтни көрситиш арқилиқ, этикилиқ нормиларни сақлашни билиш арқилиқ;
5) уйғур тили бойичә мустәқил билим елиш, жәмийәттә өз орнини тепиш, ижадий әмгәк қилиш арқилиқ өз ипадисини тапиду.
9. Системилиқ-паалийәтлик нәтижиләр:
1) уйғур тилиға мунасивәтлик илмий мәнбәләрни, әхбаратларни тәһлил қилишни билиш арқилиқ;
2) лайиһәләш, тәтқиқ қилиш, ижадий пайдилиниш усуллирини егиләш арқилиқ;
3) уйғур тилини оқутушта әхбаратлиқ-коммуникативлиқ технологияләрни егиләш арқилиқ;
4) алий дәрижидики мунасивәтлик қабилийити билән көп тиллиқ  мәдәнийәтликлиги арқилиқ  көрүнүш тапиду;
5) Системилиқ- паалийәтлик нәтижиләр оқуғучиниң  уйғур тили бойичә пәнлик  олимпиадилар, таллаш курслири, ижадий лайиһәләр бойичә қол йәткүзгән утуқлири билән баһалинип, униң портфолиоси  топлиниду.



